
Lefitiko  24:12 Mme ba mo golega go ya ba be ba utlwe katlholo  ka fa
taelong ya Morena.

Doiteronomio 18:6 Jaanong e re fa Molefi a rata go tla, a tswa mo motseng
mongwe wa metse ya gago e e mo nageng yotlhe ya Iseraele kwa a
nnang teng jaaka moeng, a a tle ka fa keletsong yotlhe ya pelo ya gagwe
kwa felong fa Morena o tla go tlhophang;

Ruthe 1:18 Ya re Naomi a lemoga gore Ruthe o ikaeletse ka tlhomamo go
ya nae, a khutla go bua nae.

1  Ditirafalo  28:9 Wena morwaaka Salomo, itse Modimo wa ga rraago, ò o
direle ka pelo yotlhe le ka mowa o o etleetsegileng; gonne Morena o
ntse  a  tlhotlhomisa  dipelo  tsotlhe,  a  tlhaloganya  maano  otlhe  a
dikakanyo. Fa o o batla, o tla o bona, mme fa o o tlogela, foo o tla go
latlha ka bosakhutleng.

Nehemia  4:6 Mme ra aga lobota, lotlhe lwa kopanngwa mo tikologong, lwa
godisiwa go fitlha fa gare. Mme batho ba natefelwa ke tiro.

Jobe  23:13 Mme ona ga o fetoge; ke mang yo o ka o thibelang? Se pelo ya
ona e se ratang o a se dira!

Diane Salema 29:11 Lesilo le ntsha bogale jotlhe jwa lone, mme letlhale le
bo kokobetse morago.

Jesaya 26:3 Yo o pelo e tlhomameng, ò tla mmoloka mo kagisong, gonne o
a go ikanya.

Mareko 5:15 Ba tla kwa go Jesu, ba bona yo o ne a tsenywe ke medemone,
a ntse fa fatshe, a apesitswe, a na le tlhaloganyo, e bong ene yo o neng
a na le Mophato; mme ba boifa.

Luka 8:35 Ke fa batho ba motse ba ya go bona se se dirafetseng, ba tla kwa
go Jesu, ba fitlhela motho yo medemone e duleng mo go ene, a ntse fa
dinaong tsa ga Jesu, a apere, a ikutlwa sentle; mme ba boifa.

Ditiro 17:11 Mme bone ba ne ba tsalegile bogolo go ba kwa Thesalonika, ba
amogela Lefoko ka tlhagafalo yotlhe,  ba lotolotsa Dikwalo ka letsatsi
lengwe le lengwe gore a dilo tse, di ntse jalo.

Ditiro  20:19 ke direla Morena ka boikokobetso jotlhe, le ka dikeledi, le ka
dithaelo tse di nkwetseng ka ditalelo tsa Bajuta.

BaRoma 7:25 Ke leboga Modimo, ka ke gololwa ka Jesu Keresete, Morena
wa rona. Jaanong go ntse jaana: nna ka nosi ke direla molao wa Modimo



ka maikutlo, mme ka nama ke direla molao wa boleo. 
BaRoma 8:6 Kana go batla ga nama ke loso, mme go batla ga mowa gona

ke botshelo le kagiso.
BaRoma 8:27 Mme Motlhotlhomisi  wa dipelo o itse maikaelelo a Mowa;

gonne ona o emela baitshepi ka fa go rateng ga Modimo.
BaRoma 11:34 "Gonne ke mang yo o itsileng maikaelelo a Morena, gongwe

mogakolodi wa gagwe e ne e le mang?"
BaRoma 12:2 Lo se ka lwa tshwana le lefatshe leno, mme fetogang ka go

ntshwafadiwa maikutlo, gore lo tlhotlhomise se e leng thato ya Modimo
e e molemo, e e kgatlhang, e e botlalo.

BaRoma 12:16 Nnang bopelonngwe fela. Se batleng dilo tse dikgolo, mme
tsalanang le ba ba kwa tlase. Lo se ikaye botlhale ka losi.'

BaRoma 14:5 Yo mongwe o kaya gore letsatsi lengwe le feta le lengwe;
mme yo mongwe ene o kaya gore malatsi a a tshwana. A mongwe le
mongwe a tlhomame mo boitlhomong jwa gagwe.

BaRoma  15:6  gore  lo  galaletse  Modimo,  Rra  Morena  wa  rona  Jesu
Keresete, ka bongwefela jwa pelo ka molomo o le mongwe fela.

1 BaKorinthe 1:10 Ba ga etsho, ke lo rapela ka leina la Morena wa rona
Jesu  Keresete  gore  lo  bue  puo  e  le  nngwe  fela  lotlhe,  go  se  nne
dikgaogano  mo  go  lona,  lo  nne  lo  tshwaraganye  ka  boitlhomo bo  le
bongwe fela le ka kutlwano.

1 BaKorinthe 2:16 "Ke mang yo o itsileng boitlhomo jwa Morena go ka mo
ruta?" Mme rona re na le boitlhomo jwa ga Keresete.

2  BaKorinthe  7:7  e  seng ka go tla  ga  gagwe fela,  mme e  bile  e  le  ka
kgomotso  e  ene  o  gomoditsweng  ka  ntlha  ya  lona  ka  yona,  fa  a  re
bolelela tlhologelelo ya lona le selelo sa lona le ka fa lo ntlhoafaletseng
ka teng, mo ke bileng ka itumela gagolo.

2 BaKorinthe 8:12 Gonne fa go rata go le teng, go natefa, fa motho a ntsha
ka fa a tshotseng ka teng, e seng ka fa a sa tsholang ka teng.

2 BaKorinthe 9:2 Gonne ke itse ketleetsego ya lona e ke e lo bokelang mo
go ba Maketonia gore Agaya o sa le a ipaakanya ngogola, mme tlhoafalo
ya lona e tlhotlheleditse ba bantsi.

2  BaKorinthe  13:11  Ke  fetsa  ka  go  re:  Bakaulengwe,  itumeleng  lo
siamisiwe,  lo  gomotsege;  nnang  le  boitlhomo  bo  le  bongwe  fela  lo
agisanye! Foo Modimo wa lorato le kagiso o tla nna le lona.

BaEfeso  4:23 le gore lo ntshwafadiwe mo meweng ya maikutlo a lona.
BaFilipi  2:2,3  tlatsang  boitumelo  jwa  me  ka  go  nna  le  boitlhomo bo  le

bongwe fela le lorato lo le longwe fela le bongwefela jwa pelo le kgopolo



e le nngwe fela. 3 Se direng sepe ka boithatelo, le fa e le ka tlotlo ya
boithamako, mme ka boikokobetso yo mongwe a kaye yo mongwe yo
mogolo mo go ene.

BaFilipi  4:2 Ke kaela Eodia, le Sintige ke a mo kaela gore ba utlwane mo
Moreneng.

BaFilipi  4:7  Mme kagiso ya Modimo e e fetang tlhaloganyo yotlhe  e tla
boloka dipelo tsa lona le maikutlo a lona mo go Keresete Jesu.

BaKolose  3:12  Jaanong  he,  lona  ba  lo  leng  batlhaodwi  ba  Modimo,  le
baitshepi le barategi, aparang kutlwelo- botlhoko ya pelo le bopelontle le
boikokobetso le bonolo le bopelotelele.

2  BaThesalonika  2:2 gore lo se ka lwa akofa lwa faposiwa maikutlo le e
seng go tshosiwa ke sepe, le fa e ka nna mowa gongwe lefoko gongwe
lokwalo lo go ka tweng lo tswa mo go rona lwa go re letsatsi la Morena
le setse le tsile.

2 Timotheo 1:7 Ba rata go nna baruta-molao, etswe ba sa tlhaloganye tse
ba di buang, le fa e le tse ba reng ke tsa nnete tota.

Tito 2:6 Makolwane le ona o a kaele fela jalo gore a itshole sentle,
BaHebere 8:10 Kana kgolagano e ke tla e dirang le Baiseraele fa morago ga

malatsi ano ke ya go re: Ke tla tsenya melao ya me mo maikutlong a
bone, ke e kwala mo dipelong tsa bone; ke tla nna Modimo wa bone,
mme bone ba tla nna morafe wa me. Morena a re jalo.

1 Petoro 1:13 Ka moo, itlameng matheka a maikutlo a lona, lo nne tekano,
lo tlhome tsholofelo ya lona ka botlalo mo bopelotlhomoging jo lo bo
tsisediwang ka ponatshego ya ga Jesu Keresete.

1  Petoro  5:2  Khumo  ya  lona  e  bodile,  diaparo  tsa  lona  di  jelwe  ke
motoutwana.

2 Petoro 3:1 Ba ga etsho, lo se ka lwa nna baruti ka bontsi, ka lo itse gore
rona baruti re tla sekisiwa go feta ba bangwe.

Tshenolo 17:9 "Foo go batlega tlhaloganyo e e nang le botlhale. Ditlhogo di
supa ke dithaba di supa tse mosadi a dutseng mo go tsona, e bile ke
dikgosi di supa.

